
Diweddariad gan Alun Ffred Jones AC, y Gweinidog Treftadaeth, ar gynnydd Llywodraeth Cynulliad Cymru wrth weithredu
argymhellion a wnaed yn Is-bwyllgor Darlledu y Cynulliad Cenedlaethol Cymru Y Diwydiant Papur Newydd yng Nghymru

Y Diwydiant Papur Newydd yng Nghymru

Mae Llywodraeth Cynulliad Cymru’n croesawu’r cyfle i roi diweddariad ar weithredu argymhellion adroddiad yr Is-bwyllgor Darlledu ar y
Diwydiant Papur Newydd yng Nghymru.

Nid wyf yn bwriadu ailadrodd yr hyn a nodir yn ymateb Llywodraeth Cynulliad Cymru i adroddiad y Pwyllgor yn y papur hwn  a byddaf
yn rhoi diweddariad ar y datblygiadau fel y bo’n briodol.

Argymhellion

Argymhelliad 1

Dylai Llywodraeth Cynulliad Cymru gyflwyno achos i Lywodraeth y DU yn ceisio sicrwydd bod rheolau traws-gyfryngau’n
cael eu llacio fel y gellir archwilio partneriaethau newydd

Derbyniwyd yr Argymhelliad yn Rhannol

Diweddariad

Mae Llywodraeth Cynulliad Cymru’n dal i gredu ei bod yn hanfodol bod anghenion arbennig Cymru’n cael eu hadlewyrchu’n llawn yn
strwythur rheoleiddio’r DU. Cytunwn bod gweithio mewn partneriaeth yn debygol o wneud cyfraniad pwysig tuag at ddarparu
gwasanaeth newyddion effeithiol i ddinasyddion Cymru.   

Tra bod OFCOM wedi gwneud argymhellion ynglyn â llacio’r rheolau traws-gyfryngau, cyhoeddodd Jeremy Hunt AS, yr Ysgrifennydd
dros Ddiwylliant, y Gemau Olympaidd, y Cyfryngau a Chwaraeon, ar 8 Mehefin 2010,  bod y rhain yn cael eu hadolygu ar hyn o bryd
gan Lywodraeth newydd y DU er mwyn caniatáu ar gyfer ei dewis lwybr sef gorsafoedd teledu ‘hyperleol’ yn lle’r consortia newyddion a
gyllidir yn annibynnol (IFNC) a gynigid gan y llywodraeth flaenorol ac a gefnogid gan Lywodraeth y Cynulliad.  Er fy mod o blaid llacio’r
rheolau traws-gyfryngau, rwyf hefyd yn credu bod rhaglen beilot  IFNC ar gyfer gwasanaeth newyddion amgen cynaliadwy yng
Nghymru’n hanfodol, a bod rhaid i fframwaith rheoleiddio ganiatáu ar gyfer hynny, yn unol ag argymhelliad 2.

Argymhelliad 2

Dylai Llywodraeth Cynulliad Cymru gyflwyno achos i Lywodraeth y DU yn ceisio sicrwydd y bydd mesurau amddiffyn
lluosogrwydd cyfryngau lleol yn cyd-fynd ag unrhyw symudiad i lacio rheoliadau sy’n ymwneud â pherchnogaeth traws-
gyfryngau

Derbyniwyd yr Argymhelliad

Diweddariad

Fel y nodwyd mewn ymateb i argymhelliad 1, mae Llywodraeth Cynulliad Cymru’n parhau i danlinellu pwysigrwydd lluosogrwydd wrth
ddarparu gwasanaethau newyddion rhanbarthol. Nid mater syml fydd amddiffyn lluosogrwydd bob amser yn achos poblogaeth
gymharol fach fel un Cymru.  Er hynny rydym yn cytuno, os yw rheoliadau perchnogaeth i gael eu llacio, y bydd yn bwysig cael
ymrwymiad o’r newydd i gyd-fynd â’r rhain er mwyn sicrhau lluosogrwydd cyfryngau lleol cynaliadwy.

Argymhelliad 3

Dylai Llywodraeth Cynulliad Cymru sefydlu deialog â chwmnïau papurau newydd ac undebau i archwilio modd o gefnogi
newyddiaduraeth Saesneg yng Nghymru

Derbyniwyd yr Argymhelliad

Fel y nodwyd yn flaenorol, mae datblygu achos busnes i gynnal gwerthiant papurau newydd a ffigurau dosbarthu yn sgil cyfryngau
newydd, yn fater sy’n wynebu’r diwydiant yn rhyngwladol, nid dim ond yma yng Nghymru. Er bod cymunedau lleol a Chymru’n
genedlaethol wedi teimlo effaith hyn, nid oes gennym y pwerau i roi cymorth ariannol i bapurau newydd neu newyddiaduraeth, ond
gallwn gydweithio gyda rhanddeiliaid a chynorthwyo i ddatblygu sgiliau yn y diwydiant.

Mae Llywodraeth Cynulliad Cymru’n gyfrifol am Gronfa Ddysgu Undebau Cymru  [WULF], sef prosiect rhwng yr undebau sy’n gweithio
yn y cyfryngau i hyfforddi rhai sy’n gweithio ar eu liwt eu hunain.

Mae gan Undeb Cenedlaethol y Newyddiadurwyr (NUJ) brosiect WULF 2 flynedd  (2009 - 2011)  o’r enw 'Essential Media Skills for
Members in Work'.

Mae’r NUJ yn gweithio i arfogi ei haelodau yng Nghymru â’r cyfleoedd datblygu sgiliau sy’n cefnogi  datblygu gyrfaoedd mewn
diwydiant cydgyfeiriol sy’n galw am addasu a diweddaru sgiliau’n gyson ac, yn gofyn am i weithwyr ddatblygu sgiliau aml-lwyfan.

Mae’r canlyniadau’n cynnwys:

·Darparu’r cyfle i 50 o ddysgwyr uwchsgilio mewn ysgrifennu ar gyfer y we;

·Darparu’r cyfle i 80 o ddysgwyr uwchsgilio mewn Blogio;

·Darparu pecyn goroesi i rai’n gweithio ar eu liwt eu hunain;

Byddy prosiect hwn yn derbyn cyllid gwerth £117,875 dros 2 flynedd o 2009 - 2011.

Roedd gan BECTU, yr undeb llafur annibynnol i’r rheini sy’n gweithio ym meysydd darlledu, ffilm, theatr, adloniant, hamdden, cyfryngau
rhyngweithiol a meysydd perthynol brosiect WULF o’r enw "Wales Federation of Entertainment Unions - Freelance Learning
Community".  Cydweithiodd pum undeb yng Nghymru’n cynrychioli gweithwyr yn y diwydiannau diwylliannol a chyfryngol  ar y fenter
dysgu gydol oes hon oedd wedi ei hanelu at bobl yn gweithio ar eu liwt eu hunain.  Nod y prosiect oedd sefydlu a chefnogi cymuned
ddysgu ragweithiol i wella cyflogadwyedd yn y sector cystadleuol, byd-eang hwn, sy’n symud yn gyflym.

Mae’r canlyniadau’n cynnwys:

200 dadansoddiad anghenion dysgu wedi ei gynnal;

20 digwyddiad hyfforddi, cwrs a gweithdy;

·200 pecyn DPP prosiect wedi eu dosbarthu;

Derbyniodd BECTU £139,398 gan Lywodraeth Cynulliad Cymru i gefnogi’r prosiect hwn a ddaeth i ben ar  31/03/2010.

Bu  BECTU yn llwyddiannus hefyd o dan gylch ceisiadau  2010 WULF gan lwyddo i sicrhau cyllid o £180,000 ar gyfer eu prosiect 3
blynedd (2010 - 2013) o’r enw  'Creative Unions Learning Together'.  

Prosiect ar y cyd yw hwn rhwng 4 undeb sy’n cynrychioli gweithwyr ar draws y diwydiannau cyfryngau creadigol. Ei nod yw cefnogi
gweithwyr annodweddiadol, yn arbennig, gweithwyr hyn ac iau sydd angen cymorth ychwanegol i oroesi a ffynnu mewn diwydiant sydd
â photensial twf i Gymru, hyd yn oed yn yr hinsawdd economaidd heriol sydd ohoni.

Mae’r canlyniadau’n cynnwys:

Datblygu, treialu a chyflwyno 5 gweithdy sgiliau hunan-liwtio newydd;

Treialu Cytundeb Dysgu i Weithwyr ar eu Liwt eu Hunain;

·Trefnu 6 digwyddiad rhwydweithio/hyfforddi ar gyfer Cynrychiolwyr Dysgu’r Undebau

Rydym yn croesawu’r ffaith bod Barn wedi datblygu ei wefan ei hun yn ystod y flwyddyn ddiwethaf, a bod y Cambrian News
(perchnogion Y Cymro) wedi hwyluso trefniadau i danysgrifio i’r Cymro ar-lein. Mae cynlluniau i ddatblygu gwefan i’r Cymro yn ogystal.

Argymhelliad 4

Dylai Llywodraeth Cynulliad Cymru, wrth lunio’i ddull strategol o drin hysbysebu, ystyried cylchrediad a threiddiadau’r
papurau newydd dan sylw, a sicrhau nad yw teitlau perthnasol yn cael eu hesgeuluso. Wrth wneud hyn dylai Llywodraeth
Cynulliad Cymru gyfathrebu ei strategaeth hysbysebu’n eglur i gwmnïau papur newydd Cymru.

Derbyniwyd yr Argymhelliad

Diweddariad

Cafodd y contract hysbysebu ar gyfer Llywodraeth Cynulliad Cymru ei dendro o’r newydd yr haf diwethaf drwy broses caffael dan
arweiniad Gwerth Cymru a chafodd ei ddyfarnu i Euro Rileys, y cyflenwr blaenorol, eto. Roedd yn un o ofynion y broses dendro bod
 ymgeiswyr yn gallu dangos sut y byddent yn canfod y sianel fwyaf effeithiol ac effeithlon ar gyfer cyrraedd ein cynulleidfa darged o ran
hysbysebion recriwtio. Mae trafodaethau cychwynnol wedi eu cynnal ynglyn â gweithredu a byddwn yn parhau i adolygu hyn er mwyn
dal ati i hysbysebu recriwtio yn gost-effeithiol gan gydbwyso ystyriaethau cyfryngau digidol a phrint.

··

